
Врз основа на член 36 од Законот за локалната самоуправа („Службен весник на РМ“ бр.5/02), член 16, 17, 18 од Законот за младинско учество и младински политики (Службен весник на РСМ бр. 10/2020), член ХХ, од Статутот на општина ХХХХХХХ („Службен гласник на општина ХХХХХХХ “ бр.ХХ), Советот на општина ХХХХХХХ на седницата одржана на ден  ХХ.ХХ.2022 година, ја донесе следната:
     СТАТУТАРНА  О Д Л У К А
ЗА ДОПОЛНУВАЊЕ НА СТАТУТОТ НА ОПШТИНА ХХХХХХХ
Член 1
Со оваа Статутарна Одлука се врши дополнување на Статутот на општина ХХХХХХХ, на следниов начин:  
· Во поглавје ХХ од статутот на општина ХХХХХХ – Посебни тела на општината, после член ХХ се додава наслов: г) Локален младински совет и нов член ХХ кој гласи: 

1) Општина ХХХХХХ со статут предвидува формирање на локален младински совет; 

2) Локалниот младински совет има советодавна и застапувачка улога во општината од делокругот на младински прашања и политики;

3) Претставниците на локалниот младински совет имаат право да:

· Предлагаат точки на дневниот ред на Советот на општината кои ги засегаат младите;

· Иницираат прашања за млади од делокругот на работа на општината;

· Иницираат, учествуваат и даваат повратни информации за процесот на локална младинска стратегија и други политики;

· Доставуваат информации до општина ХХХХХХ за прашања кои се однесуваат на младите; и  

· Вршат други советодавни и застапувачки работи во согласност со Законот за младинско учество и младински политики; 

4) Бројот на членови на младинскиот совет на општина ХХХХХХ изнесува Х (од кои најмалку 40 / 50 % припаѓаат на помалку застапениот пол;)
5) Членовите на локалниот младински совет на општина ХХХХХХ имаат мандат од две години со право на уште еден избор;

6) Изборот на членови на младинскиот совет на општина ХХХХХХ го прави локално собрание на млади. 

7) Локалното собрание на млади објавува јавен повик за членови на локалниот младински совет;

8) Јавниот повик се објавува на веб страната на општина ХХХХХХ и во локалните медиуми; 

9) Собранието на млади избира членови на локалниот младински совет по пат на непосредни избори со тајно гласање во кое право на глас имаат делегатите од локалното собрание на млади;

10) За избрани членови на локалниот младински совет се сметаат оние членови кои освоиле најмногу гласови од страна на присутните делегати, водејќи сметка за застапеноста на помалку застапениот пол;

11)  Членовите на локалниот младински совет на општина ХХХХХХ се верификуваат од страна на советот на општината по добиена одлука за избор од страна на Локалното собрание на млади; 

12)  Од избраните членови на локалниот младински совет се избираат претседател и заменик – претседател;

· После член ХХ став ХХ се додава наслов: Локално собрание на млади и нов Член ХХ кој гласи:

1) Локалното собрание на млади го сочинуваат: младински организации, организации на млади, подмладоци на политички партии, ученички и студентски организации и други облици на младинско здружување кои се активни на територијата на општина ХХХХХХ; 

2) За конституирање на локалното собрание за млади се свикува иницијативен одбор, составен од лица кои ги исполнуваат условите да членуваат  во собранието на млади;

· Иницијативниот одбор со решение го формира Претседателот на Советот на општина ХХХХХХ;

· Иницијативниот одбор е составен од пет члена кои произлегуваат од став 1 на овој член и тоа: по еден член од подмладоците на најголемите политички партии партии на власт и опозиција застапени во Советот на општина ХХХХХХ и три члена од локалните младински организации; Членовите од локалните младински организации се избираат по претходно објавен јавен оглас од страна на претседателот на Советот на општина ХХХХХХ кој трае не подолго од 10 дена;  

· Иницијативниот одбор се формира само за одржување на конститутивната седница на локалното собрание на млади. Со конститутивното собрание претседава најстариот член на иницијативниот одбор кој доаѓа од редот на младинските организации;

· Иницијативниот одбор го распишува повикот за конститутивното локално собрание на млади во кој јасно е наведен датумот, местото и часот на одржување на првата конститутивна седница на Собранието на млади; Повикот се објавува на веб страната на општина ХХХХХХ и во локалните медиуми; Повикот трае ХХ дена од денот на објавувањето;

3) Формите на организирање кои членуваат во годишното собрание на млади номинираат со писмена номинација: делегат и заменик делегат;

4) Делегатот и заменик делегатот мора да се жители на општина ХХХХХХ на возраст од 15 до 29 години; 

5) Тричлена верификациона комисија избрана на самото собрание на млади е одговорна за изборот на органите на собранието на млади;

6) Собранието на млади избира претседавач и секретар со тајно гласање;

7) Секој член на собранието на млади може да биде кандидиран за претседавач или секретар доколку е предложен и поддржан од најмалку 3 членови на собранието на млади;

8) Мандатот на членовите на собранието на млади вклучително и на претседавачот и секретарот трае две години со право на уште еден избор;

9) На конститутивната седница на локалното собрание на млади, се носи одлука за формирање на комисија која до следната седница на Собранието на млади на општина ХХХХХХ треба да подготви деловник за работа на Собранието и младинскиот совет;

    Член 2

Останатите членови во статутот на општина ХХХХХХ кои доаѓаат после член ХХ и ХХ остануваат исти во содржината, само претрпуваат соодветна промена на нумерацијата;

    Член 3
Оваа Статутарна Одлука влегува во сила осмиот ден од денот на објавување во ,,Службен гласник на општина ХХХХХХ”. 

ХХХХХХ                                                                
      
Општина ХХХХХХ
Градоначалник

     ХХХХХХ ХХХХХХХХХХ


                                                                            

Образложение

Измената на Статутот на општина ХХХХХХ е потребна со цел општина ХХХХХХ да се усогласи со Законот за младинско учество и младински политики објавен во Службен весник на РМ бр. 10 од 16.01.2020 година, каде во член 16 став 1 е предвидено: „општините во своите статути да предвидат формирање на локални младински совети“.
За таа цел градоначалникот на општина ХХХХХХ, ХХХХХХ ХХХХХХ достави до Советот на општина ХХХХХХ иницијатива за изменување и дополнување на Статутот на општина ХХХХХХ која Советот на општина ХХХХХХ ја прифати на седницата оддржана на ден ХХ.ХХ.2022 година и го задолжи Градоначалникот со стручните служби да ја изработат оваа предлог статутарна одлука.

